
Kalaallit Nunaanni eqqartuussisarnermut inatsisip allanngortinne-
qarnera pillugu Kalaallit Nunaanni inatsisip atuutsinneqalernis-
saanut Namminersorlutik Oqartussat oqaaseqaataat pillugu Inat-
sisartut aalajangiiffigisassaattut siunnersuut. (Eqqartuussiviit il.il.
suliniuteqarfigineqarnerulernissaat)

(Ilaqutariinnermut Inatsisinillu Atuutsitsinermut Naalakkersuisoq)

Najukkani eqgartuuussivinni suliassat qaleriiaatiinnalersimasorpassuit ikili-
sarneqarnissaat Inuit Atagatigiit sivisuumik ilungersuutigisimavarput. Ilaa-
tigut Folketingimi danskit 2014-imut aningaasanut inatsisaat akuerineqa-
lertussanngormat kimigiisernitsigut 20 mio. kr qulakkeerpagut suliassat
galeriiaatiinnalersimasut ikilisarnegarnissaannut atugassat.

Taamaammat nuannaarutigaarput inatsimmik matuminnga allanngortitsi-
nikkut eqqgartuussivitsigut periutsit tungaasigut suliassat qaleriiaatiinna-
lersimasut tigussaasumik ikilisarnegarnissaat maanna aallartinnegarsin-
naanngussammat.

Taamaakkaluartog siunnersuut maannatut ilusegartoq pillugu arlalinnik
isumanerluutegarpugut aappassaaneerinninnginnermi Inatsisinut Ataatsi-
miititaliami oqaluuseritikkusutatsinnik. Pivarput suliassanik suliarinninner-
mut atatillugu ganittumiinnissamik tunngaveqgarnerup qularnaarneqgarnis-
saa, aamma pivarput allanngortitsiniarnerup 2010-mi aaqqissuusseqqin-
nermut tulluartuunissaa.

Eqqartuussivitsigut periutsit inuiagatigiit nutaaliaasut sananeqaataasa pi-
ngaaruteqgartut ilagaat. Nunatsinni eqqgartuussivitsigut periutsit sivitsor-
pallaartumik kinguaattoorfiusimapput. Inuit Ataqatigiinnit piareerpugut su-
liassat gqaleriiaatiinnalersimasut, najukkanik eqgqartuussivinnik iluarsar-
tuusseqqginnerup aammalu eqqartuussivitsigut periutsinik nalinginnaasu-
mik gaffassaanerup qularnaarlugit atuuttuulersinneqarnissaat tamaviaaru-
tigissallugu.

Ilanngullugu ogqaatigissavarput tusarniaanermi akissutit kalaallisut nut-
serneri kingusissorujussuakkut ataatsimiititaliamut nassiunneqgarsimaneri
naammaginartinnginnatsigu. Suliat taama pingaaruteqartigisut pillugit su-



liagartoqartillugu Folketingimilu ingerlateqqittussaatillugit tuarniaanerni
akissutit piaartumik kalaallisut piareersimasarnissaat pingaaruteqarpoq,
soorlu aamma pingaaruteqartoq Folketingimi danskillu naalakkersuisuinit
suliarineqarnerinut atatillugu tusarniaanermi akissutit Inatsisartunit aam-
ma tiguneqgartarnissaat. Soorlu immikkoortup 136-p siullermeernegarne-
rani ogaatigigipput nunatta Danmarkillu akornanni taamatut suliagarto-
gartillugu ataqatigiissaarineruneq pisariagartoq Inatsisartuni sulinerput
pitsaanerpaaffimminiitikkumallugu.

Kissaatigaarput immikkoortoq Inatsisinut Ataatsimiititaliamut suliareqqi-
tassanngorlugu nassiunnegassasoq.

Qujanaq.



